
	Датум на објавување на нацрт Извештајот на ЕНЕР:
	25.09.2014

	Датум на доставување на нацрт Извештајот до Министерството за информатичко општество и администрација:

	Рок за доставување на предлогот на закон до Генералниот секретаријат  

1.
Опис на состојбите во областа и дефинирање на проблемот

1.1
Опис на состојбите 
Согласно член 20 став 5 од Законот за тутун и тутунски производи, откупувачот на тутун е должен да обезбеди соодветен документ од банка како доказ за обезбедени финансиски средства за договорените количини на тутун од тековната реколта најдоцна до почетокот на откуп на тутунот.
Во досегашната пракса одредени откупувачи, бидејќи немаа реализиран тутун (продажба/извоз на тутун), не вршеа исплата на тутунопроизводителите според склучените договори за откуп, или обезбедуваа финансиски средства пред откупот на тутунот само за еден месец, а потоа не вршеа исплата. Со овој закон се нудат решенија со кои ќе бидат обврзани откупувачите да вршат навремена и целосна исплата на договорениот тутун, преку доставување на банкарска гаранција како доказ за обезбедени финансиски средства за откуп на целокупната договорена количина на тутун од тековната реколта во висина според просечната откупна цена од минатата реколта, најдоцна до почетокот на откуп на тутунот и изјава под морална, материјална и кривична одговорност дека целокупната договорена количина на тутун ќе ја исплати на тутунопроизводителите.

2.Поради склучувањето на  двојни и тројни договори за производство и откуп на тутун помеѓу тутунопроизводителите и откупувачите потребно е да се подобрат следењето и контролата на тутунските површини, производство и договори за откуп, преку воведување на компјутерска софтверска апликација во која ќе се евидентираат пријавените површини во подрачните единици на МЗШВ, планираните и договорените типови тутун, и откупувачите ќе имаат обврска да внесуваат податоци за склучените договори, површини и количини во истата апликација.

3.Согласно член 12 став 2 од Законот за тутун и тутунски производи, откупувачите на тутун при договорањето на откупот на тутунот со тутунопроизводителите се обврзани да добијат мислење за содржината на договорот од највисоката асоцијација на тутунопроизводители, меѓутоа нема законско решение како да се постапува во случаите кога мислењето е негативно. Со оваа измена се предвидува доколку највисоката асоцијација на тутунопроизводители достави негативно мислење за содржината на договорот, откупувачот да е должен да ги усогласи договорите според мислењето од највисоката асоцијација на тутунопроизводители-Сојузот на здруженијата на тутунопроизводители.

4. Регулирање на обврските на откупувачот и на производителот на тутун за време на откупот, се предлагаат обврски и за двете страни, за да се воведе подобар ред во самиот откуп, а со тоа да се избегнат во голем обем нерегуларностите кои претходните години влијаеа на динамиката на откупот.
1.2
Причини за проблемите кои се предмет на разгледување 
1. Неисплатен тутун
2. Различни податоци за пријавени површини и планирано производство од подрачни единици на МЗШВ, откупувачи на тутун и државен инспекторат за земјоделство.

3.Не постои законска одредба во случаите како да постапуваат откупувачите на тутун, кога сојузот на здруженијата на тутунопроизводители доставува негативно мислење на содржината на договорот за откуп на тутун кој го склучуваат производителот и откупувачот на тутун.

4.Според извештаите од извршените контроли на Државниот инспекторат за земјоделство, во претходните откупни кампањи често беше нарушувана динамиката на откупот на тутунот по откупните пунктови, поради разни причини, но најчесто тоа се случуваше бидејќи производителите не беа детално информирани за распоредот на откупот, а од друга страна и производителите не се придржуваа на најавената динамика и распоред од откупувачите.
2. 
Цели на предлог регулативата

Со овој предлог на Закон за изменување и дополнување на Законот за тутун и тутунски производи се овозможува побрзо и поефикасно регистрирање на фирми кои сакаат да откупуваат тутун, компјутерско евидентирање и следење на целокупното тутунско производство, договори и откуп на тутун, поeфикасна заштита на тутунопроизводителите, ефикасно спроведување на испитот за добивање на лиценца за процена на тутун, како и подобрување на контролата на обработениот тутун и тутунските производи.
3.
Можни решенија (опции)

3.1
Опис на решението „не прави ништо“  
Ако не се преземат законски решенија, можно е да се јават повторно нерегуларности во откупот и исплатата на тутунот, нарушена динамика на самиот откуп, како и нереди за време на одвивање на откупот на тутунот.
3.2
Опис на можните решенија (опции) за решавање на проблемот
За реализација на активностите беа разгледани две опции:

Опција  I - “бришење од регистарот на откупувачи на оние фирми кои нема да обезбедат документ со кој ќе докажат дека располагаат со потребни финансиски средства за откупот на договорениот тутун“

Ова решение се отфрли бидејќи на тој начин би се оштетиле тутунопроизводителите кои имаат склучено договори за откуп, во смисла да немаат каде да го предадат тутунот.

Опција II - Изменување и дополнување на постоечкиот Закон за тутун и тутунски производи.

Оваа опција е прифатлива и од интерес за двете страни кои договараат производство и откуп на тутун, односно тутунопроизводителите и откупувачите, со поголем опфат на субјектите кои се чинители на пазарот и ќе влијаат позитивно на производството и откупот на тутунот.
4. Проценка на влијанијата на регулативата

Можни позитивни и негативни влијанија од секоја од опциите:
4.1
Економски влијанија 

Опција  I-поради бришењето на откупните претпријатија кои немаат позитивен бонитет, а имаат склучени договори за откуп на тутун, се очекува негативно да влијае на откупот и исплатата на тутунот за производителите на тутун.
Опција II- со измената на законот се нудат решенија за обезбедување на инструменти за друга проверка на финансиската состојба на откупувачите, освен позитивниот бонитет.
4.2
Фискални влијанија 

Опција  I-поради бришењето на откупните претпријатија кои немаат позитивен бонитет, а имаат склучени договори за откуп на тутун, се очекува негативно да влијае на откупот и исплатата на тутунот за производителите на тутун.

Опција II- со измената на законот се нудат решенија за обезбедување на инструменти за друга проверка на финансиската состојба на откупувачите, освен позитивниот бонитет.
4.3
Социјални влијанија 

Опција  I-негативни
Опција II- позитивни
4.4
Влијанија врз животната средина 

нема
4.5
Административни влијанија и трошоци – 
а) трошоци за спроведување 
Предлогот на законот ќе предизвика фискални импликации врз Буџетот на Република Македонија во висина од 3.200.000,00 денари за воспоставување и водење на софтверска евиденција и следење на тутунските површини, количини, откуп и спроведување на контрола, како и изработка на извештаи.
б)трошоци за почитување на регулативата 
Предлогот на законот ќе предизвика фискални импликации врз Буџетот на Република Македонија во висина од 3.200.000,00 денари за воспоставување и водење на софтверска евиденција и следење на тутунските површини, количини, откуп и спроведување на контрола, како и изработка на извештаи.
5.
Консултации

5.1
Засегнати страни и начин на вклучување

Државен инспекторат за земјоделство, откупувачи на тутун, Сојуз на здруженија на тутунопроизводители. Одржан еден состанок.

5.2
Преглед на добиените и вградените мислења 
5.3
Мислењата кои не биле земени предвид и зошто

6. 
Заклучоци и препорачано решение

6.1
Споредбен преглед на позитивните и негативните влијанија на можните решенија (опции)

Опција  I - “бришење од регистарот на откупувачи на оние фирми кои нема да обезбедат документ со кој ќе докажат дека располагаат со потребни финансиски средства за откупот на договорениот тутун“

Ова решение се отфрли бидејќи на тој начин би се оштетиле тутунопроизводителите кои имаат склучено договори за откуп, во смисла да немаат каде да го предадат тутунот.

Опција II - Изменување и дополнување на постоечкиот Закон за тутун и тутунски производи.

Оваа опција е прифатлива и од интерес за двете страни кои договараат производство и откуп на тутун, односно тутунопроизводителите и откупувачите, со поголем опфат на субјектите кои се чинители на пазарот и ќе влијаат позитивно на производството и откупот на тутунот.
6.2
Ризици во спроведувањето и примената на секое од можните решенија (опции)

Опција  I-поради бришењето на откупните претпријатија кои немаат позитивен бонитет, а имаат склучени договори за откуп на тутун, се очекува негативно да влијае на откупот и исплатата на тутунот за производителите на тутун.ОВАА ОПЦИЈА ИМА РИЗИК
Опција II- со измената на законот се нудат решенија за обезбедување на инструменти за друга проверка на финансиската состојба на откупувачите, освен позитивниот бонитет.ОВАА ОПЦИЈА НЕМА РИЗИК
6.3
Препорачано решение со образложение
Опција  I-негативни

Опција II- позитивни
7.
Спроведување на препорачаното решение

7.1
Потреба од менување на закони и подзаконска регулатива во областа или други сродни области

Има потреба од менување на постојните подзаконски акти.
7.2
Потребни подзаконски акти и рок за нивно донесување
1.Правилник за формата, содржината и начинот на водењето на софтверска евиденција на пријавени, евидентирани и договорени површини и количини тутун по производители, откупувачи, по типови на тутун за секоја реколта поединечно.
2.Измена и дополна на Правилник за форма и содржина и начин на водење на книгата за приговори.
7.3
Органи на државната управа, државни органи и други органи надлежни за спроведување

Државен инспекторат за земјоделство, Научен Институт за тутун во Прилеп.
7.4
Активности за обезбедување на ефикасно спроведување на предлогот на закон
8.
Следење и евалуација

8.1 
Начин на следење на спроведувањето 
Преку следење на откупот и исплатата на тутунот од страна на Државниот инспекторат 
8.2
Евалуација на ефектите од предлогот на закон и рокови 
Евалуација ќе се врши една година по стапување во сила на овој закон.
Изјава од државниот секретар
Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.
Датум: _____________                                                                                             ..................................................






                                потпис на државен секретар 
Изјава од министерот
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Датум:____________                                                                                                   ...........................................
потпис на министерот 
5

